
ПРЕДЛОГ НА ЗАКОН 
ЗА ИЗМЕНУВАЊЕ НА ЗАКОНОТ ЗА АДМИНИСТРАТИВНИ СЛУЖБЕНИЦИ, ПО СКРАТЕНА ПОСТАПКА
Скопје, октомври 2018 година

Bp3 ocHoBa Ha uneH 71 cTtaB 1 o YcrtaBoT Ha Penybrmka MakenoHuja v
yneHoBuTe 132, 137 1 170 o [enosHukoT Ha CobpanueTto Ha Penybnuka Makeaoruja,
Bu nogHecysame lMpearior Ha 3aKoH 3a U3MEeHyBaHe Ha 3aKOHOT 3a aAMUHNCTPATUBHM
cnyx6eHunLy, No ckpaTeHa nocranka.

ВОВЕД
I. ОЦЕНКА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ

Со Законот за административни службеници („Службен весник на Република Македонија" бр. 27/2014, 199/2014, 48/2015, 154/2015, 5/2016, 142/2016 и 11/2018)
се уредува статусот, класификацијата, вработувањето, унапредувањето, стручното усовршување и оспособување, мерењето на ефектот и други прашања во врска со работниот однос на административните службеници.
Со членот 48 од Законот за административни службеници се уредува интерниот оглас како почетна фаза во постапката за унапредување на административните службеници. Согласно ставот 5 од овој член, на интерниот оглас за унапредување, може да се јави административен службеник, вработен во истата институција, кој ги исполнува општите и посебните услови за пополнување на работното место пропишани за соодветното ниво во овој закон и во актот за систематизација како и: 
· да е оценет со оцена „А" или „Б" при последното оценување, 
· да е на работно место на непосредно пониско ниво или да е на работно место во рамки на истата категорија во која е работното место за кое е објавен интерниот оглас. 
· да поминал најмалку две години на тековното работно место и 
· да не му е изречена дисциплинска мерка во последната година пред објавувањето на интерниот оглас.
Алинејата три од овој став ги става во нерамноправна положба административните службеници, кои повеќе години работат на работно место од исто ниво, односно имаат исто звање, но во тој период, поради потреби на институцијата го менувале работното место, односно организациските единици, иако цело време се оценувани со највисоки оценки, не е водена дисциплинска постапка и ги исполнуваат сите законски услови за да бидат унапредени. 
II. ЦЕЛИ, НАЧЕЛА И ОСНОВНИ РЕШЕНИЈА 

Законот се заснова на истите начела на кои се заснова основниот текст на Законот за административни службеници.

Основната цел на Предлог-законот  е да им се овозможи на административните службеници, кои повеќе години имаат исто звање, но менувале работни места и организациски единици, да може да се пријават на интерниот оглас за унапредување. 
III.ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОНОТ ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

Спроведувањето на овој закон, не предизвикува финансиски последици врз Буџетот на Република Македонија и другите јавни финансиски средства. 
IV. ОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИНОТ НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

За спроведување на овој закон не се потребни дополнителни финансиски средства од Буџетот на Република Македонија
V.  СКРАТЕНА ПОСТАПКА ЗА ДОНЕСУВАЊЕ НА ЗАКОНОТ ЗА ИЗМЕНУВАЊЕ НА ЗАКОНОТ ЗА АДМИНИСТРАТИВНИ СЛУЖБЕНИЦИ

Со оглед на тоа што не е во прашање сложен и обемен закон, согласно член 170  од Деловникот на Собранието на Република Македонија, се предлага Собранието да расправа по Предлогот на законот по скратена постапка.
ПРЕДЛОГ - ЗАКОН 
ЗА ИЗМЕНУВАЊЕ НА ЗАКОНОТ ЗА АДМИНИСТРАТИВНИ СЛУЖБЕНИЦИ
Член 1                            

Во Законот за административни службеници („Службен весник на Република Македонија" број 27/14, 199/14, 48/15, 154/15, 5/16, 142/16 и 11/18), во членот 48 став (5) алинеја 3 зборовите „работно место" се заменуваат со зборот „ниво". 
Член 2

Овој закон влегува во сила со денот на објавувањето во „Службен весник на Република Македонија". 
ОБРАЗЛОЖЕНИЕ НА ПРЕДЛОГ-ЗАКОНОТ
И.ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ-ЗАКОНОТ


Со членот 48 од Законот за административни службеници се уредува интерниот оглас како почетна фаза во постапката за унапредување на административните службеници. Согласно ставот 5 од овој член, на интерниот оглас за унапредување, може да се јави административен службеник, вработен во истата институција, кој ги исполнува општите и посебните услови за пополнување на работното место пропишани за соодветното ниво во овој закон и во актот за систематизација како и: 
· да е оценет со оцена „А" или „Б" при последното оценување, 
· да е на работно место на непосредно пониско ниво или да е на работно место во рамки на истата категорија во која е работното место за кое е објавен интерниот оглас. 
· да поминал најмалку две години на тековното работно место и 
· да не му е изречена дисциплинска мерка во последната година пред објавувањето на интерниот оглас.

Со членот 1 од Предлог законот за дополнување на Законот за административни службеници, алинејата 3 од ставот 5 се врши дополнување, со тоа што се допрецизира дека на интерниот оглас може да се пријават сите административни службеници кои поминале најмалку 2 години на тековното ниво на работно место, односно кои имале исто звање. 


Со членот 2 се уредува стапувањето на сила на овој закон.
ИИ.МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ


Решенијата содржани во одредбите од овој закон се меѓусебно поврзани и истите се однесуваат на иста правна работа. 
ИИИ. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА


Предложените измени на Законот за административни службеници ќе овозможат сите административни службеници кои повеќе од две години имале исто звање, кои ги исполнуваат законските услови, а кои го менувале работното место, да можат да аплицираат на интерните огласи за унапредување.
ТЕКСТ НА ОДРЕДБАТА ОД  ЗАКОНОТ ЗА АДМИНИСТРАТИВНИ СЛУЖБЕНИЦИ  КОЈА СЕ ДОПОЛНУВА
Интерен оглас

Член 48
(1) Постапката на унапредување има за цел да им овозможи на административните службеници кариерно напредување, односно преминување од пониски на повисоки работни места.
(2) При постапката на унапредување се почитува начелото за соодветна и правична застапеност.
(3) За започнување на постапка за унапредување на административен службеник, секретарот, односно раководното лице на институцијата во која не се назначува секретар, до организационата единица надлежна за управување со човечки ресурси во институцијата, односно административниот службеник кој ги врши надлежностите на организационата единица за управување со човечки ресурси ако институцијата нема организациона единица доставува барање за започнување на постапка за унапредување на административен службеник, во кое го назначува нивото и описот на работно место кое се предлага за пополнување.
(4) Доколку институцијата има добиено известување за обезбедени финансиски средства согласно со членот 30 став (5) од овој закон, организационата единица надлежна за управување со човечки ресурси, на веб страницата на институцијата и на Агенцијата објавува интерен оглас и образец за пријава за унапредување.
(5) На интерниот оглас може да се јави административен службеник, вработен во истата институција, кој ги исполнува општите и посебните услови за пополнување на работното место пропишани за соодветното ниво во овој закон и во актот за систематизација како и: 
· да е оценет со оцена „А" или „Б" при последното оценување, 
· да е на работно место на непосредно пониско ниво или да е на работно место во рамки на истата категорија во која е работното место за кое е објавен интерниот оглас. 
· да поминал најмалку две години на тековното работно место и 
· да не му е изречена дисциплинска мерка во последната година пред објавувањето на интерниот оглас.

